
1.  Am beth mae’r adroddiad yn sôn? 

Mae’r adroddiad yn cyflwyno’r Rhaglen Gwaith i’r Dyfodol arfaethedig ar gyfer 2019-
20 i adlewyrchu cylch gorchwyl y Pwyllgor Llywodraethu Corfforaethol a Chanllawiau 
Ymarferol Sefydliad Siartredig Cyllid Cyhoeddus a Chyfrifyddiaeth (CIPFA) ar gyfer 
Pwyllgorau Archwilio.  

 
2.  Beth yw'r rheswm dros lunio’r adroddiad hwn? 

Roedd angen diweddaru’r rhaglen gwaith i’r dyfodol i adlewyrchu gofynion 
Canllawiau Ymarferol CIPFA ar gyfer Pwyllgorau Archwilio a sicrhau bod amserlen yr 
eitemau ar y rhaglen yn ymdrin â holl agweddau o rolau a chyfrifoldebau'r pwyllgor fel 
y nodir yn y cylch gorchwyl.  

 
3.  Beth yw’r Argymhellion? 

 Bod y Pwyllgor yn adolygu’r rhaglen gwaith i'r dyfodol arfaethedig ar gyfer 2019-20, 
yn awgrymu unrhyw addasiadau ac yn cymeradwyo ei fabwysiadu.   
  

4. Manylion yr adroddiad 
 Mae Atodiad 1 yn cynnwys tabl yn dangos amserlen adroddiadau ar gyfer y Pwyllgor 
Llywodraethu Corfforaethol yn 2019-20. Mae hyn yn adlewyrchu’r cylch gorchwyl ar 
gyfer y Pwyllgor Llywodraethu Corfforaethol a ddiweddarwyd yn ddiweddar i gyd-fynd 
â Chanllawiau Ymarferol CIPFA ar gyfer Pwyllgorau Archwilio.   
 

 Mae’r gweithgareddau allweddol a nodir yn y rhaglen waith yn cynnwys:  
- Cadarnhau bod y Datganiad Llywodraethu Blynyddol yn adlewyrchu trefniadau a 

sefyllfa’r Cyngor  
- Monitro effeithiolrwydd yr amgylchedd rheoli mewnol a'r sicrwydd a geir o ran ei 

weithrediad  
- Ystyried gweithgareddau rheoli risg  
- Sicrhau bod Archwilio Mewnol yn annibynnol ac effeithiol  
- Adolygu cyfrifoldebau Archwilio Mewnol a sicrhau fod ganddynt yr adnoddau 

gofynnol i weithredu yn unol â’r safonau proffesiynol.  
- Adolygu’r strategaeth archwilio mewnol a derbyn adroddiadau ar ganlyniadau’r 

gwaith archwilio mewnol  
- Adolygu trefniadau’r Cyngor ar gyfer rheoli risg o dwyll 
- Adolygu cynllun archwilio blynyddol yr archwilydd allanol (Swyddfa Archwilio 

Cymru) a sicrhau ei fod yn gyson â chwmpas ymgysylltiadau archwilio.  
- Adolygu canlyniadau gwaith yr archwilydd allanol  
- Adolygu datganiadau ariannol a barn yr archwilydd allanol ar y datganiadau  



- Ystyried argymhellion archwilio ac arolwg allanol a sicrhau yr ymatebir yn llawn i’r 
rhain  

- Adolygu a monitro trefniadau rheoli’r trysorlys  
 
Os bydd materion yn codi yn ystod y flwyddyn, efallai y bydd adroddiadau yn cael eu 
hychwanegu at raglen y Pwyllgor gyda chytundeb Cadeirydd y Pwyllgor 
Llywodraethu Corfforaethol.  
 

5. Sut mae'r penderfyniad yn cyfrannu at y Blaenoriaethau Corfforaethol? 
 Cynorthwyo i sicrhau bod y Pwyllgor Llywodraethu Corfforaethol yn cyflawni ei gylch 

gorchwyl ac yn darparu trosolwg digonol o drefniadau llywodraethu’r Cyngor, 
amgylchedd rheoli mewnol, rheoli risg ac ati, er mwyn i’r Cyngor weithredu'n effeithiol.  

 
6.  Faint fydd hyn yn ei gostio a sut fydd yn effeithio ar wasanaethau eraill? 
 Amherthnasol – nid oes costau yn gysylltiedig â'r adroddiad hwn.  
 
7. Beth yw prif gasgliadau'r Asesiad o Effaith ar Les?  

Nid oes angen penderfyniad na chynnig ar gyfer newid mewn perthynas â'r 
adroddiad hwn, felly nid oes unrhyw effaith. 

 
8. Pa ymgynghoriadau a gynhaliwyd gyda Chraffu ac eraill? 

 Mae’r rhaglen gwaith i’r dyfodol wedi’i adolygu mewn ymgynghoriad â'r Swyddog 
Monitro, Pennaeth Cyllid/ Swyddog Adran 151, Rheolwr Gwasanaethau 
Democrataidd, Cadeirydd ac Is-gadeirydd y Pwyllgor Llywodraethu Corfforaethol.  

 
9. Datganiad y Prif Swyddog Cyllid 
 Nid oes unrhyw oblygiadau ariannol ynghlwm wrth yr adroddiad hwn.  

10. Pa risgiau sydd yna ac oes yna unrhyw beth y gallwn ei wneud i'w lleihau? 
 Mae’r Pwyllgor Llywodraethu Corfforaethol yn ceisio diwallu’r safonau a sefydlwyd gan 

Sefydliad Siartredig Cyllid Cyhoeddus a Chyfrifyddiaeth (CIPFA).  Mae cynnal a chadw 

rhaglen waith yn gyson yn cynorthwyo’r Pwyllgor Llywodraethu Corfforaethol i sicrhau 

eu bod yn cyflawni’r cylch gorchwyl.  

11. Pŵer i wneud y Penderfyniad 

 Amherthnasol - nid oes angen gwneud penderfyniad gyda'r adroddiad hwn. 

 


